
RECEPCIJA IBN SINAOVIH DJELA

Rezime

U ovome tekstu autor traga za dokumentima koji svjedoCe rano prisustvo
Ibn Sinaovih djela na na$im prostorima (od polovine XV vijeka), interes
Bosnjaka za njihove raznovrsne sadrZaje (medicina, filozofija, religija) koji
ne jenjava do danas i mogude utjecaje koje su ona imala na intelektualna
kretanja i knjizevnu produkciju u Bosni i Hercegovini.

Na prostorima gdje su stradanja arhiva, muzeja i biblioteka cilj, a ne
posljedica Cestih ratova i buna — kao $to je Bosna i neke druge zemlje,
medu narodima ¢iju su svaku, pa i kulturnu, historiju ispisivali njihovi
neprijatelji — kao $to je slu¢aj s BoSnjacima i nekim drugim nacijama, tesko
je sasvim precizno datirati ono $to se dogadalo i dokumentirano pratiti
procese koji su se odvijali u njihovoj proslosti. No, kako je nasa civilizac-
ija ponajprije i ponajvise civilizacija pisma, a Bo$njaci vjeruju u Kitab i
postuju jaziju, to bar povijest knjige na ovim prostorima nije te$ko prati-
ti. Tako sasvim sigurno znamo da prva Ibn Sinaova djela stizu u nase

krajeve ve¢ s praskozorjem islama u Bosni i Hercegovini — po¢etkom
druge polovine XV vijeka.!

Jos nije utvrdeno ko je i kada donio u Bosnu prve primjerke Ibn
Sinaovih djela, ali je to moralo biti joS prije njenoga fetha, dok je Isa-beg
rezidirao u svome Saraju, a kralj Stjepan stolovao u tvrdome Bobovcu.
To zaklju¢ujemo iz biljeski na rukopisnom kodeksu sa¢uvanom u biblio-
teci muzeja Topkapi Saraj u Istanbulu koje nam je ostavio prepisivac djela
al-Isarat wa t-tanbibat (fi I-mantiq) i al-ISarat fi I-hikma koji se pot-
pisao kao Muhammed Seferhisari i dodao da je prepisivanje dovrsio u
Bosni 20. ramazana 867. hidiretske, odnosno 11. juna 1463. godine.
Ovaj prvi poznati prepisivac Ibn Sinaovih djela u nasim krajevima morao
se sluZiti nekim starijim predloskom koji je on, ili neko drugi, ranije do-
nio u Bosnu.

Kako je islam ovdje brzo osvajao ljude, a islamske vjerske i obrazovne
institucije, prostor, interes i potreba za knjigom bivali su sve veéi. Na
temelju sacuvanih dokumenata i rukopisa to mozemo reci i za neka djela
Ciji je autor Abu ‘Ali al-Husayn b. ‘Abd Allah b. al-Hasan b. ‘Ali b. Sina. To
potvrduje druga Isa-begova vakufnama koju je, u saferu (julu) 874/1469.
godine, legalizirao “siromah Mubarek, kadija u zaSti¢enom Sarajevu” iz
koje se vidi da se medu odabranim djelima u biblioteci prve medrese koju
je osnovao jedan Bo$njak nalazilo i poznato djelo al-Qanun fi t-tibb.

Izvr$avajuéi obavezu hadzdza, Skolujuéi se na poznatim udilistima
islamskoga svijeta i sluzbujudi na sve $irim prostorima Osmanskoga carstva,

! Od tekstova objavljenih o Ibn Sinau i njegovome djelu, u periodi¢nim publikacijama
na bosanskome jeziku, izdvajamo: Bedribeg (pseud.), “Ibn-Sina (Avicena)”, Bosnjak,
(11.1IV 1901.), XI br. 15, str. 3; Anonim, “Biografija Ebu Ali Ibni-Sinaa”, Gajret, IV
(1.11911.), br. 1, str. 6-7. S arapskog preveo Firuz Fo¢anin; Lujo Taler, “900-godisn-
jica smrti najveceg lije¢nika arapske medicinske sfere”, Gajret, XVIII (1937.), br. 12,
str. 247-248. Preneseno iz Novosti; A/lbert/ B/azal/a, “Avicena (Abu Ali al-Hosain ibn
Sina, arapski filozof)”, Hrvatska enciklopedija, 11, Zagreb, 1941., str. 20; Mustafa
BusuladZi¢, “Islamska kultura. Francuski orijentalist M. Henri Laoust o islamskoj
kulturi”, Novi bebar, TX (1.11936.), br. 9-13, str. 147-149 do br. 17 (1. 11 1936.), str.
230-232. O Ibn Sina-u i utjecaju islamske kulture na evropsku; Camil J. Avdi¢, “Ibn
Sina”, Novi behar;, VI (1111 1933) br. 18, str. 238-240 do br. 23 (1. VI 1933.), str. 319;
E. Kujundzi¢, “Ibn Sina (Avicena) (370-428/980-1037.)”, Anthropos, V-V1/1985.,293-
30711-11/1986.,277-289.

Bosnjaci su se sve ¢eSce susretali s djelima velikoga iranskog filozofa i sve
Sire upoznavali njegov knjiZzevni opus. S njihovim povratkom u rodni
kraj povecavao se i krug poznavalaca i korisnika njegovih djela i sljedbe-
nika njegovih ideja.

Do kraja XV vijeka Ibn Sinaova medicinska djela koriste se u Bosni
kao neophodni priru¢nici, a vjerska i filozofska kao zanimljivo stivo. U
medresama, koje se u Bosni osnivaju s poc¢etka XVI stoljeca, nalazimo
neka Ibn Sinaova djela koja se ve¢ koriste kao udzbenici, a u posljednjim
decenijama Bos$njaci ¢e se okusati i kao njihovi prevodioci.

U XVII stoljeéu Bosnjaci doZivljavaju svoju punu intelektualnu zre-
lost i kulturni zenit. To je vrijeme njihovih najumnijih glava i najslavnijih
pera koja Ce ispisati najbolje stranice znanstvenih i literarnih djela. U prvi-
ma se nerijetko ¢ita i Ibn Sinaovo ime koje se poStuje kao autoritet (Sejh)
i naslovi njegovih djela koja se navode kao izvor.

Medicinska djela

Medu osmanskim vojnicima koji su osvajali Bosnu bilo je i onih koji
su posebno brinuli o zdravlju vojnika i lije¢enju ranjenika. Bez obzira
kakvo je bilo njihovo medicinsko obrazovanje i ste¢eno znanje, tesko je i
zamisliti da nisu znali za Ibn Sinaa i njegov al-Qanun fi t-tibb, bududi ih
je ve¢ Evropa susrela na Iberijskom poluostrvu i preko prijevoda up-
oznala i prihvatila jos u XII stoljeéu. Ti prvi heéimi, dZerrahi, berberi i
attari sa kakvim-takvim orijentalnim medicinskim znanjem i iskustvom
donijeli su i medicinska djela do tada nepoznata u Bosni.

U naprijed pomenutoj Isa-begovoj vakufnami iz 1469. godine navede-
no je ¢ak deset naslova klasi¢nih arapskih medicinskih i farmakologkih
djela, koja on vakufi za svoju medresu i tako ¢ini dostupnim svima zain-
teresiranima. Medu ovim knjigama, kao osmo djelo, naveden je Ibn Si-
naov al-Qanun fi t-tibb i dvije njegove prerade.? Od tada pa do danas

2 G. Elezovi¢, “Vakufija Gazi Isa-begove zaduZbine u Skoplju”, Turski spomenici, sv.
L, str. 80.

ovaj medicinski bestseler prisutan je na nasim prostorima bilo kao os-
novno djelo, bilo kao prerada, adaptacije, izvodi ili prijevodi.

Arapski izvornik ovoga djela naci ¢emo kasnije u biblioteci Karadoz-
-begove medrese u Mostaru, El¢i Ibrahim-pasine medrese u Travniku i
privatnoj kolekciji Mehmeda VelihodZi¢a Razija, muderrisa Gazi Hus-
rev-begova hanikaha u Sarajevu. Jedan primjerak ovoga djela prepisan je
u XVII vijeku u Si$man Ibrahim-paginoj medresi u Poditelju.?

U povijesti medicinske literature poznati su brojni pokusaji komenti-
ranja, prerade i adaptacije Ibn Sinaova djela al-Qanin fi t-tibb ili nekih
njegovih gjelina. Tako je na jednu ¢jelinu ovoga djela (al-Kulliyyat) napisao
Sarh Tbrahim b. Ali b. Muhammad as-Sulami al-Qutb al-Misri (umro u
Nisaburu 618/1221.). Jedan primjerak ovoga komentara imala je bibli-
oteka Karadoz-begove medrese u Mostaru.*

U na8im krajevima dugo vremena je bilo u upotrebi i djelo Mugaz al-
Qanun koje je napisao ‘Ala’uddin ‘Ali b. Abi I-Hazm al-Qarsi poznatiji
pod imenom Ibn an-Nafis (umro 687/1288.). Jedan primjerak ovoga djela
i njegovog komentara uvakufio je jo§ Isa-beg, bosanski sandzakbeg za
biblioteku svoje medsrese u Skoplju 1469. godine, a uvakufio ga je i
bosanski valija hadZi Mehmed-pasa Kukavica za svoju medresu u Travniku
1166/1752-532. godine. Ovu knjigu su posjedovale i neke druge bibli-
oteke u Bosni i Hercegovini.?

Interes za ovaj ekscerpt Ibn Sinaovog djela potvrduje i ¢injenica da ga
je na turski jezik preveo Ahmed b. Kemal 946/1539. godine i svoj pri-
jevod posvetio Mehmed-pasi Sokolovicu. Jedan prijepis ovoga prijevo-
da narudio je za sebe Sarajlija Tavil Ibrahim b. Ali, mukabeledZija (kon-
trolor) bosanske hazne (blagajne) za sumu od 480 ak¢i.® Na zahtjev Re-
publi¢kog zavoda za zdravstvenu zastitu u Sarajevu, djelo je na bosanski

3 K. Dobrada, “Orijentalni medicinski rukopisi u Gazi Husrev-begovoj biblioteci”,
Anali Gazi Husrev-begove biblioteke, knjiga VII-VIII/1982., str. 58.

4 Ibid, str. 59.

5 S. Trako, “Katalog rukopisa iz medicine, farmakologije i higijene u Orijentalnom
institutu u Sarajevu”, Prilozi za orijentalnu filologiju, X XXII-XXXIII/1982-83., str.
205-207.

¢ Ibid, str. 207-208.

jezik preveo dr. Sacir Sikiri¢ 1961. godine. Nedavna pojava drugoga izda-
nja ove knjige potvrduje ¢injenicu da vjekovni interes za Ibn Sinaova
medicinska djela na nasim prostorima jos traje.

Filozofska djela

Islam dolazi medu Bosnjake u vrijeme kada su velike epohe islamske
misli obiljeZene Ibn Sinaovom i Ibn Rusdovom filozofijom bile veé dav-
no prohujale i sasvim veé zagospodarilo jedno vrijeme (period Osman-
skoga carstva) izrazito antifilozofsko kome se jo§ samo otimala Suhraverd-
jjeva “isto¢na” teozofija i Ibn Arebijeva teozofska skola. Mjesto filozofije
zauzela je spekulativna teologija (‘ilm al-kalam) i razli¢ite forme teozofije
(hikma ilahiyya). To potvrduju satuvani rukopisi u kojima iz oblasti filo-
zofije nalazimo djela iz logike (mantiq) i njenih poddisciplina kao $to su
disputacija (‘ilm al-baht wa al-munazara) i nauka o pojmovima (‘lm al-
wad’). Poneki komentari pojedinih filozofskih pitanja izvan ovih disci-
plina samo su eho nekih davnih “filozofskih” vremena.

Navedeno posvjedocuju i rukopisi Ibn Sinaovih filozofskih djela koja
su stigla u Bosnu i tu uvakufljavana, prepisivana, prevodena i citirana:

1. Kitab al-Isarat wa t-tanbihat (Knjiga o ukazivanjima i misaonim pot-
icajima),

2. Hall al-muskilat al-ISarat wa t-tanbihat, komentar na navedeno
Ibn Sinaovo djelo koji je napisao Nasiruddin Muhammad b. al-Hasan
at-Tusi (umro 572/1273.),

3. Kitab as-Sifa’

4. Kitab an-Nagat

Prvo do sada poznato djelo prepisano u Bosni upravo je Ibn Sinaovo
djelo Kitab al-Isarat wa t-tanbibat (Knjiga o ukazivanjima i misaonim
poticajima), Cije je prepisivanje dovrSeno 20. ramazana 867. hidzretske,
odnosno 11. juna 1463. godine.” Osim originalnog teksta, u upotrebi su

7 M. Zdralovi¢, Prepisivaci djela u arabickim rukopisima, 11 str. 15.

37 2001.08.02, 19:03



prijelom.p65

38 ISMET BUSATLIC

bili i neki njegovi komentari kao $to je Hall al-muskilat al-ISarat wa t-
-tanbihat, koji je napisao Nasiruddin Muhammad b. al-Hasan at-Tusi
(umro 572/1273.).

Otvaranjem poznatijih medresa u Sarajevu, Mostaru, Foci, Pruscu i
drugim mjestima u kojima se izmedu ostaloga redovno predavala i logi-
ka, zanimanje Bos$njaka za ovo Ibn Sinaovo djelo dodatno je poraslo. Na
njega su se pozivali muderrisi u svojim predavanjima kao i autori u svo-
jim djelima. Tako ¢e ga citirati Hasan Kafija u svome Komentaru Kafijina
kompendijuma iz logike, Sejh Jujo u svome Novom komentaru Sunéa-
noga traktata i Ibrahim sin Ramadana Bo$njak u svojim Biljeskama uz
Komentar Suncanoga traktata.’

Kitab as-Sifa” drugo je Ibn Sinaovo djelo citirano u logickim djelima
Bosnjaka na arapskom jeziku. No kako nisu do sada u nasim kolekcijama
rukopisa evidentirani primjerci ovoga djela, nije sasvim sigurno da li su
ga nasi autori koristili direktno ili posredno. Daljnji rad na katalogizaciji
rukopisa, nadamo se, rasvijetlit ¢e i ovo pitanje.'?

Jo$ manje smo sigurni da je treée Ibn Sinaovo djelo, Kitab an-Nagat,
bilo prisutno u Bosni jer ga do sada susre¢emo citiranog samo po Mus-
tafi Ejubovié¢u u njegovom Novom komentaru Suncanoga traktata.'!

Djela o ljudskoj sudbini

Za tri Ibn Sinaova djela koja se bave problemima ¢ovjeka, njegove
sudbine, intelektualnom misticom i simbolima, takoder moZemo reéi da
su bila poznata u Bosni. To zakljucujemo na temelju sa¢uvanih rukopisa
(kao §to je slucaj s traktatom o esenciji ljubavi Risala fi mahiyat al-‘asq) i
njihovim prijevodima koje su sa¢inili Bosnjaci (kao $to je kasida na ‘ayn o

SKatalog arapskib, turskib, perzijskih i bosanskib rukopisa, V obradio Zejnil Fajié,
Gazi Husrev-begova biblioteka, Sarajevo, 1999, str. 17.

? A. Ljubovié, Logicka djela Bosnjaka na arapskom jeziku, Orijentalni institut, Sara-
jevo, 1996., str. 36, 501 58.

10 1bid, str. 36 i 50.

" Ibid, str. 50.

dusi al-Qasida al-‘ayniyya fi al-nafs i traktat o lije¢enju straha od smrti
Risala fi $-8ifa"i min al hawfi l-mawti wa mualagati dai I-igtimani bihi
ili Risala fi daf i I-gammi min al-mawti.

Prvi traktat, Risala fi mahiyat al-‘asq (Traktat o esenciji ljubavi), otkriv-
en je u privatnoj kolekciji rukopisa koja je pripadala poznatom sara-
jevskom bibliofilu Osmanu Asafu Sokoloviéu, ali nam provenijencija ruko-
pisa nije poznata.'?

Drugo djelo, al-Qasida al-‘ayniyya fi al-nafs (Kasida na ‘ayn o dusi),
predstavlja jedino do sada poznato Ibn Sinaovo djelo u stihu prisutno na
naSim prostorima. Njegovu popularnost i potrebu da se $to bolje razum-
ije potvrduje prijevod na osmansko-turski jezik koji je napisao nas Ali-
dede Bosnjak, koji je svoj prijevod (Terceme-i kasida-i Ruhaniyya) tak-
oder dao u stihu, ali s drugom rimom (na ra’) i metrom (al-kamil)."® Istu
kasidu, prije dvije decenije, na bosanski jezik pretocio je Tarik Haverié.'

Posljedni traktat, Risala fi §-Sifa i min al hawfi l-mawti wa mualagati
dai l-igtimani bihi ili Risala fi daf i I-gammi min al-mawti, koji je na
bosanski jezik preveo Mehmed Handzi¢ 1942. godine, jo$ jedan je dokaz
vise kontinuiranoga zanimanja za Ibn Sinaovo djelo medu Bosnjacima.®

12 Katalog arapskib, turskih, perzijskib i bosanskih rukopisa, V obradio Zejnil Faji¢,
Gazi Husrev-begova biblioteka, Sarajevo, 1999, str. 18.

3 Ali-dede al-Harimi, Terceme-i kasida-i Rubaniyya, rukopis u Gazi Husrev-begovoj
biblioteci u Sarajevu, R-29985, fol. 82b-83b; Istanbul, Niir(i¢smaniyye kutuphanesi,
br. 3504/4024, fol. 40-45; Kairo, Dar al-kutub - Tal“at, br. 125, fol. 9b-11a; I. Kas-
umovié, “Prevodenje kao hermeneutic¢ki postupak — Ali-dedeov prijevod Ibn Sinaove
Ajnijje na osmansko-turski jezik”, Prilozi za orijentalnu filologiju, br. 37, Sarajevo,
1987.

4T, Haverié, “Pjesan o dusi”, Zivot, 11-12, Sarajevo, 1981, str. 561-563.

15 M. Handzi¢, “Rasprava islamskog filozofa Ibn Sina-a o smrti i strahu od nje” El-
Hidaje, V/1942, br. 4-5, str. 90-98.

Teoloska djela

Pronalazak rukopisa komentara posljednjih triju kur’anskih sura
(Risala fi tafsir talat suwar min al-Kitab), &iji je prepisivac Salih b. Jahja
Tuzlak, u bosansko-hercegovackim kolekcijama daje nam za pravo ustvrdi-
ti da su Ibn Sinaova djela i sa teoloskom tematikom bila prisutna na na$im
prostorima.'® Unisteni i neobradeni rukopisi za sada kriju odgovor na
pitanje da li je ovo ijedino njegovo teolosko djelo koje je privlacilo nase
pretke. Znajudi da je upravo vjerska knjiga bila najbrojnija u nasim bibli-
otekama, s razlogom o¢ekujemo potvrdu prisutnosti i drugih Ibn Sinaovih
traktata s ovom tematikom.

Na temelju izloZenoga, sasvim je ocito da se u glavne tematske okvire
pozamasnoga knjizevnog opusa velikoga iranskog lije¢nika, filozofa i $ejha
mogu smjestiti i djela prisutna u Bosni. Ona su tu rado Citana, Cesto uvaku-
fljavana, strpljivo prepisivana, dosljedno citirana i vierno prevodena. To
potvrduje stalan i naglasen utjecaj Ibn Sinaove misli na nase intelektualne
tokove.

Ismet Busatlié¢

THE RECEPTION GIVEN TO IBN SINA’'S WORKS IN
BOSNIA AND HERZEGOVINA

Abstract

In this paper the author traces documents testifying to the early presence of
Ibn Sina’s works in this region (from the mid 15™ century), and the interest
shown by Bosniacs in their wide-ranging content (medicine, philosophy,
religion), which has not abated to this day, together with the possible influence
of these works on intellectual developments and literary production in Bosnia
and Herzegovina.

' K. Dobraca, Katalog arapskih, turskih i perzijskih rukopisa, svezak Il Gazi Husrev-
begova biblioteka, Sarajevo, 1963., str. 501. M. Zdralovié, Prepisivaci djela u ara-
bickim rukopisima, 11 Svjetlost, Sarajevo, 1988., str. 250.

